2004.04.28KO GOBERNU JUNTAK HARTUTAKO ERABAKIEN LABURPENA

1.- Aurreko bilkuretako aktak onartzea

           Gobernu Juntak aho batez ONARTU DU 2004ko martxoaren 31n egin zen ohiko bilkurako aktaren zirriborroa.

         Korreo honen bitartez Aralar-eko ordezkariek zera argitu nahi dute:

        Beraiek ez daudela ados erabakiaren lehenengo puntuarekin, hau da, “balorizazio energetikoaren azpiegitura kokatzeko irizpideak eta metodología balioztatzea”, ez daudelako ados Gipuzkoako Hiri Hondakinen Kudeaketarako Plan Integralaren errauskailuen erabilera planteamenduarekin.
2.- INGURUMENA

2.1.- Epeleko Zabortegian egin beharreko lanen Segurtasun eta Osasun Planak onartzea
· Ondoren zehaztuko diren lanei dagozkien Segurtasun eta Osasun Planak onartzea, Segurtasun eta Osasun Koordinatzailearen txostenetan aipaturiko baldintza eta argibideen arabera. 
        Lanak
1) Epele handiagotzeko “Y” proiektu-separata.

2) Emaria kontrolatzeko proiektua.

3.- HILTEGIA

3.1.- Gipuzkoako Txarkutero eta Harakinen Elkartearen idazkiari erantzuna.- Hiltegi Zerbitzuaren egungo egoera eta etorkizuneko aukerak

1. Haragi-arloko erakundeei ondorengo idazkia bidaltzea: 

“Mankomunitateko Gobernu Juntak, ondoren zehaztuko diren arrazoiengatik, Hiltegiaren Zerbitzu Mankomunatua osatzen duten zazpi Udalei Zerbitzu honen benetako egoera planteatzea erabaki du. 

Hiltegi Zerbitzuari buruz erabaki bat hartzeko arrazoiak:

1. Desagertu egin da hiltegi-zerbitzua nahitaez eman beharra.

2. Hiltegiaren jarduera, jarduera ekonomiko gisa, sektore pribatuaren ekimenari dagokio.

3. Hiltegiaren egungo instalazioek ez dituzte betetzen teknika, osasun eta ingurumen aldetik egun indarrean dauden araudiak.

4. Instalazioen birmoldaketa ez da nahikoa araudiak betetzeko, eta beraz instalazio berria eraiki beharko litzateke.

5. Instalazio berriak, ekonomia aldetik bideragarri izateko, gutxienezko lan-kopuru bat beharko luke, eta horretarako 10.000 tona hil beharko litzateke urtean, 9 eta 12 milioi euro artean inbertitu eta 20.000 m2-ko partzela okupatu 8.000 m2-ko eremu estalia izateko; horrek gainditu egiten ditu Debagoiena eskualdeko ekoizpenaren eta gaitasunaren mugak. Gaur egungo partzela 9.500 m2-koa da, eraikitako eremua 1.100 m2-koa, eta lan-kopurua 2.300 tona urtean.

6. Ezaguna da Eusko Jaurlaritzako Nekazaritza eta Arrantza Sailak duen politika abere-hiltegi publikoei buruz: pribatizatu edota itxi egin behar dira; ez dute beraz inolako diru-laguntzarik izango.

Bestalde, haragi-sektorearen (abeltzain, harakin, abere-eramaile eta abarren) esku uztea planteatu da egungo hiltegiaren partzela eta instalazio baliagarriak, sektorearekin zerikusia duten jarduera(ta)rako.

Horretarako, sektorea osatzen duten erakundeei, ondoren zehaztuko direnei, beren proposamenak aurkezteko gonbita egitea erabaki da, eta bi hilabeteko epe luzaezina dute horretarako, hau da, 2004ko ekainaren 29ra arte.

Erakunde gonbidatuak

1. Gipuzkoako Harakin eta Txarkuteroen Elkartea.

2. ENHE sindikatua.

3. ENBA sindikatua.

4. Degabel.

5. Debagoieneko Landa Garapenerako Elkartea “Deba Garaia”.

6. Hiltegiaren egungo erabiltzaileak.

7. Handizkariak.

8. Kontratak.

Beraz, gonbidaturik zaudete zeuen proposamena Mankomunitateari aurkeztera 2004ko ekainaren 29a baino lehen”.

2. Hiltegi Zerbitzua osatzen duten 7 Udalei erabaki honen jakinarazpena bidaltzea, gai hau eztabaidatzeko eskatuz eta bidezko iruditzen zaizkien gestioak egin ditzatela eskatuz, datorren uztailean behin betiko erabakia hartu ahal izateko Zerbitzuaren etorkizunaz.

4.- GARAPEN EKONOMIKORAKO ESKUALDE AGENTZIA

4.1.- 2004ko turismo plangintza garatzeko dirulaguntza eskaera

1. Eusko Jaurlaritzako Industria, Komertzio eta Turismo Sailari “turismoa sustatzeko eta merkaturatzeko laguntzak” deituriko programaren barne Mankomunitateko 2004ko turismo plangintza garatzeko dirulaguntza eskatzea.

2. Eusko Jaurlaritzako Industria, Komertzio eta Turismo Sailari “turismoa suspertzeko Lurralde Planetarako laguntzak” deituriko programaren barne Mankomunitateko 2004ko turismo plangintza garatzeko dirulaguntza eskatzea.

4.2.- Hainbat gairi buruzko informazioa
· Eusko Jaurlaritzaren 2003-2006rako Enplegu Plana
1.- Eusko Jaurlaritzak Euskal Enplegu Orientazioko Zerbitzu Laguntzailea izateko deialdia kaleratzen duenean, Mankomunitateak eskaera egitea.

2.- Maiatzean Eusko Jaurlaritzarekin bilera bat egitea, Debagoieneko Mankomunitateko arduradun politikoak eta teknikoak.

3.- Bilkura honetarako Enplegu Plan berri honek gure eskualdean izango duen eraginari buruzko txosten bat prestatzea, Mankomunitatearen eta Udalen programak aztertuz.

· Europa mailako EQUAL Programa
Gobernu Junta jakinaren gainean geratu da.

· Zaldibar Ikastetxea
Gobernu Junta jakinaren gainean gelditu da eta gai hau aztertzeko konpromisoa hartu du.

5.- LEHENDAKARITZA

5.1.- Lehendakaritzaren ebazpenak
Berri ematea.

GALDE-ESKEAK
Gipuzkoako ENHEren idatzia
         Bilkura honetako gai zerrendaren 3.1 puntuan onartutako idatzia bidaliko zaio EHNEri ere.

Debagoieneko Lurraldearen Zati Planari egindako alegazioak
Gai honi buruz hitz egiteko Lurralde Antolaketa eta Sustapenerako Diputatuarekin, Koldo Azkoitiarekin, bilkura bat egingo da.

